
Yasuu'a itamna malu linguumiya

%' yasuu'ii ikwiriyaatay itamna malu dehoosooh
waliikiya, akraat had'aayi eejin kasseeh haay
iifiraneetwa, tilhanay kasteeh haay mheeliineet
had'aayeenwa yhi.

92 Malya baraah Ukwaasanaayt tehad'aayeeti
aay oodehay sooyiin, waliikiin, oodehay lhanayt
iibriin mheeliineet beet toona baruuh yhariw
akaay linguumiya.

% yasuu'a «Naat gaat han usalalii hooy
baayaksaana! Koolay baayaksaana! Kiis han
baayaksaana! Hadhiib baayaksaana!
Mhallagaab baayaksaana! Malya halak
baayaksaana!

% Shuumteeneeb oogaw hooy fiinaana, gay
hooy beeraana!

% Uudehay bareekna eeribneek, oomhiin
ubareeyooh hooy giigaana! Whaash
iragadaayeesookna han nifishna! Oont'aaneet
bareekna sakee rheenayooknaahoob, bareekna
iirib uudehay, ugarooyooh baraah Ukwaasanaay
dehay biikaayneet toona ba'iikanna!» idi.

% |kwiriyaatay haash gaalnaayka weer iibiin,
usakana udaayiib oodehay iyiwna, kasseeh
imhiinan hooy Ihanayt iibriib oodehay mheeliin.

Uun aabu?

" Heeroodis whaakim usakana kassooh
Yasuu'iib imaasiwhoob, naat igam. Dehay gali,
«Yuuhanna tuyatii yakiya.» iidna.

% Wari, «Unabi lilya lawaab ikati.» iidna. Wari,
«Inabiya ish'iyaayee gaal tuyatii eeya.» iidna.

% Laakiin Heeroodis «Yuuhanna ani t'ala
akit'eek, uun aabu, oon usakana hooy
eemsiiw?» idi. Winneet barooh rhiti yhariw.

Yasuu'a ay alifa dehay m'ariit tamsiya

1% |linguumiya t'iibaabtii y'agarniit eeyaanhoob,
shagaamiyaaneet toona Yasuu'a sooyaan.
Baruuh «Beetsaydaab» iidneet madiina dehaay
bareeyooh geeb giigiya.

1 Laakiin uudehay iikannahoob, barooh
iiramna, y'ishishna. Yasuu'a bareeh
Ukwaasanaayt tehad'aayeeti sakana iyiw. Mheel
dehaay shanha oodehay mheeliya.

12 Whawaadi aay dawwiilhoob, ilinguumama
Yasuu'ii dehaay eeyaaniit, «Jun uumbhiin hinin
hooy neefiyi mingaayu. Oodehay (Eemhiinan
eerawwa tidir'aatee dehaaywa giigaana!> diya!
M‘ariit ba'imaarna, badiwiin.» idiin.

13 Yasuu'a bareeyooh dehaay «Baraakna m'ariit
hiina, batamiin!» idi. llinguumama «Ay
hadhiiwwa, malooh aashoowwa nuun, weena
kinbari. Oosuug dehaay giigiit, kassooh
oodehayi dehaay m'ariit niidlib bindiyeek.»
idiin.

14 Been oomhiin hooy ay alfa inda iifiin. Malya
Yasuu'a ikwiriyaatayees dehaay «Oodehay
kal'aat ay tamuun dehay hooy soos'ana
sooyaana!» idi.

1> |kwiriyaatay oodehay kassooh been oomhiin
baruuh sooyaneeb isoos'ana.

1% Beenhoob Yasuu'a yhadhi y'aywa, y'aashu
imaloobwa yaksiya, teebiri ishbibt, idehar.
Malya irfit, ikwiriyaatay yhiit, udehayi dehaay
y'idhidhneet toona yhariw.

17 Kassuuh uudehay hooy tamiyaaniit gabiyaan.
Malya ikwiriyaatay itamna malu oogaaf biileeb
itibniit yaksiyaan.

Uun Nabiika winkaabu

'8 Gaal door Yasuu'a uukina sileeliyahoob,
ikwiriyaatay geeb iifiin. Yasuu'a «Uudehayi
r'ayeeb, ani aabu iyadna?» idiit raatiya.

19 |kwiriyaatay «Uudehay gwadi, barook
«Yuuhanna um'amadaan> iyadnahook. Wari
baruuk «Unabi lilya> iyadnahook. Wari, <Een
Inabiya ish'iyaayee gaal dhhana yakaabu»
iyadnahook.» idiin.

Y Yasuu'a «Bareekna aree ir'ayeeyookna, Ani
aabu tiyadna?» idiit raatiya. Bitrus «Baruuk
Ukwaasanaayi Umasiihwa.» idi.

1 yasuu'a bareeh, tak biisooyayneet toona hooy
yhariw.

Yasuu'a tuyatooh hooy hadiidiya

%2 Yasuu'a «W'aadami Oor ibakii winneet
gwidaat Ihamiini, ibakii y'eegrimaawwa,
ifagiiriya had'aayi had'aayeehwa, whaggi
kanaaniigaawwa hooy iribna. Baruuh ibakii
itoodiir tooyin tumhaya, baruuh tuyati har'ii
yakamiini, umidhhan dehaay y'iini.» idi.

Yasuu'iit toormaam

%3 Yasuu'a kassuuh oodehay dehaay «Uutak anii
allamana ikati, ibakii ugarooyooh ishti dan'i,
ibakii ani jillaay tooyat diima dehaay amaar
ikati, malya ibakii eetriimheeb.

24 Uutak ugarooyooh shidhhana harriiw,
ugarooyooh kwidhshiini. Aree uutak been
umidhhanooh anii jillaay kwidhshiini,
ugarooyooh ishidhhiin.

2> \W'aadami tuduniya kastooh marriyeek,
laakiin ugarooyooh eetniiweek naan rayiimiini?
Tari ugarooyooh isoodiireek?

%% Aneewwa, ibhaliiyeewwa ittawiib ootakka,
W'aadami Oor han umatuuniyoohwa ubaaba
W'eefeenaay umatuuniibwa imatuun imalak
itageega hooy Yy'iinihoob, been ootak ittawi indi.
*" Oosdik andihookna, oon oomhiin hooy eefeen
uudehay gali masi ayaab baakaay, Ukwaasana
tehad'aayeetooh rhi iyadna.» idi.

Yasuu'iib umatuun

?8 Yasuu'a asimhayt yina hadiit midda, een
ibhaliiyi har'i, Yasuu'a, Bitruswa,
Yuuhannaawwa, Yaaguubwa iiyhaayt,
sileeliyee dehaay oorba reewiya.

9 Sileelee ifiira weet hay'a it'iina, yhalakaaya
utalaw t'iiteeb eeraab ikeen.

%0 Laakiin Yasuu'a malu da infiridna, aan baraah
Muusaabwa lilyaawwaaya.

%! Baraah daawriit hay'aati lawiyaan, Yasuu'iit
tooyat Oorshaliim Algudis hooy yaayi iideet,
Ukwaasana yhariweet toona hadiidiin.

%2 Bitruswa aarawwa akraat nari iibriin. Laakiin
ib'arnahoob, Yasuu'iib umatuunwa eenda imalu
geeb ingadiin rhiyaan.

% Aan baraah imalu hooy giigiineeb oodoor,
Bitrus «Seednaay! Oon oomhiin daanayeet
tuuna daayiit Kitti han? Mhay alleeka niid'ir,
gaal bariiyook dehaay, weer Muusaay dehaay,
weer lilyaayi dehaay.» idi. Ibhaliiyeeh ubaruuh
bhaliiyeeb kiikan.

% Baruuh bhaliiyee, b'aluuk eeyaa, bareeh
kasseeh ikwibis. Ikwiriyaatay baraah ub'aluuk
shuumiyaani door iraakwiin.

%> Oon ub'aluuk hooy hiss eeya, «Uun baruuh
w'ooru ani waasaab akatiyeebu. Baruuh indiyee
ibhali sinaakirnal» idi.

% Uun whiss bhaliiyani doori har'i, ikwiriyaatay
Yasuu'a gaal ookina akaay imriin. Ikwiriyaatay
beet toona ugarooyooh idbiin. Baliit teeyina
beet toona tak han sooyaab kiikeen.

Yasuu'a oor jin hooy ifir'a

37 Lhayt hooy Yasuu'wa, ikwiriyaataywa
oorbaay igidehanhoob, gwida dehay y'ashish.

%8 Gaal tak oon oodehayiib waliikiyaayt,
«Seednaay! Winneet hook aharriiw, uun baruuh
gaal oor aniibu. Barooh shibiba!

%% Jin barooh doorka hooy shuumeen,
waliiksiini, hibibt ooyaf eettiibeeb hadiit
rangiis. Doora han barooh baagallabay kii'ish.
0 Tkwiriyaatayeek dehaay <Eejin w'oori hooy
fir'ana!> anneek han, laakiin agdiraab kiikeen.»
idi.

* Yasuu'a «Uudehay iimaan kiibariin. Halag
dehaya! Naadoor hadiit geebookna daayani?
Naadoor hadiit bareekna atfayiik? Yhaa!
W'oorook haay m'aa!» idi.

“2 Been oodoor ookina han y'ee, aajin w'oor
whaashi kehii dhibshiyaaniit irgisna. Laakiin
Yasuu'a eejin idnin, w'oor in'irt ubaaba yhi.

3 Kassaah uudehay Ukwaasanaay akrir winneet
hooy ajjabamiin.

Yasuu'a tuuyatooh masi hooy hadiidiya

Uudehay Yasuu'a sakiyeet toona kasteeh
winneet hooy ajjabamee, Yasuu'a
ikwiriyaatayeeh dehaay,

* «Een ibhaliiyi ugin'iyookna d'iina! W'aadami
Oor dehayi ayeeb nuunami indi.» idi.

* Laakiin ikwiriyaatay een ibhaliiyeeh
afhamaab kiikeen, Ukwaasana baraah een ibhali
dehaay s'aaryooya. Toon tunaati dehaay ibhali
ubariiyeeh igin'a shuumaab kiikeen. Laakiin
ikwiriyaatay sakanaayooh iiraakwna.

Aaw winkaabu?

*® |kwiriyaataya imgwassaarna, «Hineeb
aawhoon winkaabu, aaw fagarkaabu?» iidna.
" Laakiin Yasuu'a bareeh igin‘aayeeb tiifiit
toona iktiin. Dibilu oor geebooh isingad,

8 «Oon w'oor aniib oosmii agbiliiniib, aneeb
han agbiliyaheeb. Aneeb agbiliiniib, aneeb
diigwatiya han agbiliini. Oon usabbi,
uudiskaayuukna hookna oowinkaabu.» idi.
*¥ Yuuhanna Yasuu'ii dehaay «Seednaay! tak
oosmiisook eejin iifir'a rhinaneek, bariiyook
geeb moormiyoon kiikayt nhabi.» idi.

> Yasuu'a bareeyooh dehaay, «Baahabiina!
Dehookna baakaay geebookna daayiini.» idi.

Isaamraaya Yasuu'a iribna

*! Tibreetee dehaay reewiyi door eeyanhoob,
Yasuu'a Oorshaliim Algudis umabay
niyaamiya.

> Yasuu'a gaw hooy naayyeeb dehaay
isuumirna jillaay Saamraay indhiwa hooy iifiini
mhiini dehaay suurooh diigwatkinaab iifdig.

>3 Laakiin been uudehay, baruuh Oorshaliim
Algudseeb niyaamaabuuyt, w'ashuush iribna.

>* Toon toona imaasiwnahoob, Yaaguubwa,
Yuuhannaawwa «W'ankwanaay! Tibireetee
n'eet dehaay niskwaabiireet toona hoon harriiwa
han? N'eet bareeh tinliiwt!» idiin.

> Yasuu'a bareeyooh nakamiyaayt ishaamit,

*% «W'aadami Oor oodehay ismariyee dehaay
y'aabu nuun, oodehay kwidhshiiniyee dehaay
y'aab kiiki.» idi. Malyaab ikwiriyaatayeeh geeb
wari indhiwee dehaay giigiya.

Yasuu'iit amoormooy yhariw eenda

> Baraah masi t'iibaabtooh soorarmee, tak gaal
usalaliib Yasuu'ii dehaay «Yaa W'ankwanaay!
Teebiini mhiinaaniika eetriimhooka.» idi.

*% Yasuu'a utaki dehaay «Ib'ashu deelaab
ibariin, aaklay gawaab ibariin, laakiin W'aadami
Oor ugirmooh daasiiniyi mhiin han kiibari.» idi.

9 Aree, tak weernaay dehaay Yasuu'a
«Ramaheeb!» idi. Uutak Yasuu'ii dehaay
«W'ankwanaay! Hankaab Baabu anbiiseeb
hadiit ishaheeb!» idi.

% Laakiin Yasuu'a «Y'ayaab y'aya
inbiisnabaruuk isha, giigaa! Ukwaasanaayt
had'aayeeti usakana udaayiib oodehay sooyaa!»
idi.

® Tak weer han Yasuu'ii dehaay
«W'ankwanaay! Eetriimhooka, hankaab laakiin
indhiwa salaamiib diyatay.» idi.

%2 yasuu'a «W'ayooh w'inteebaay kehii
daasiyaayt, har'iyooh shanbiib uutak
Ukwaasanaayt had'aayi hooy kitshiboobi.» idi.



